
Krav om lovlegkontroll av kommunestyret sitt vedtak i sak 066/2021 om 
konstituering av rådmann 
 
 
16.09.2021 Kommunestyret: 
Handsaming i møtet: 
Framlegg frå Øyvind Strømmen (MDG), foreslått av Øyvind Strømmen, Miljøpartiet Dei 
GrøneBygdalista 
Samnanger kommunestyre opphever vedtaket i sak 066/2021. Politisk og administrativ leiing får i 
oppgåve å finna fungerande rådmann innanfor kommuneadministrasjonen fram til ny rådmann er 
tilsett. 
 
Eksternt innleigd kompetanse, der det allereie er inngått avtale, kan nyttast til arbeid med 
økonomiplan og budsjett. 
 
 
Handsaming:  
Øyvind Strømmen (MDG) sette fram framlegg til vedtak.  
 
Knut Harald Frøland (Bl) sette fram framlegg om at kommunestyret sitt vedtak i sak 066/2021 vart 
oppretthalde. Han las òg opp eit notat, som han bad om å få lagt ved saka.  
 
Monica Tjønna (Sp) bad om gruppemøte.  
 
I røystinga etter gruppemøtet fekk Knut Harald Frøland sitt framlegg 14 røyster og Øyvind Strømmen 
sitt framlegg 7 røyster. 

For Knut Harald Frøland sitt framlegg For Øyvind Strømmen sitt framlegg 

Knut Harald Frøland (Bl) Shirin Kvernes Khadoor (Ap) 

Lena Tveit (Bl) Ingvild Raftevoll Bogevik (Ap) 

Anja Elisabeth Gjerde Markhus (Bl) Jon Magne Bogevik (Ap) 

Dag Nydal (Bl) Harald Boge (Ap) 

Martin Haugen (Bl) Arild Røen (H) 



Ove Totland (Bl) Øyvind Strømmen (MDG) 

Øyvind Steinsland (Bl) Oskar Røen (MDG) 

Solveig Vassenden (Bl)  

Linda Haug Kollbotn (Frp)  

Odd Arne Haga (Frp)  

Karl Bård Kollbotn (Frp)  

Monica Tjønna (Sp)  

Øyvind Røen (Sp)  

Gunn Totland Moss (KrF)  
 

 
KS- 079/2021 Vedtak: 
Kommunestyret sitt vedtak i sak 066/2021 om konstituering av rådmann vert oppretthalde.  
 
Rådmannen sitt framlegg til vedtak: 
Saka vert lagt fram utan tilråding frå rådmannen.  
 
 
 
Dokument som er vedlagt: 
Krav om lovlegkontroll, sak 066-2021 
 
Dokument som ikkje er vedlagt: 
Kommunelova, Forskrift om delegering av myndighet etter kommunelova m.fl.  
 
Kva saka gjeld: 
Kommunen mottok 06.09.2021 krav om lovlegkontroll frå følgjande tre medlemmer i 
kommunestyret:  

·  Shirin Kvernes Khadoor (Ap) 
·  Øyvind Strømmen (MDG) 
·  Arild Røen (H) 

 
Kravet om lovlegkontroll gjeld kommunestyret sitt vedtak 02.09.2021 (sak 066/2021) om 
konstituering i stilling som rådmann. Innhaldet i kravet om lovlegkontroll er som følgjer:  
 
«Krav om lovlegkontroll, sak 066/2021 
 
I sak 066/2021 i ekstraordinært kommunestyremøte 2. september 2021 vart det gjort 
følgande vedtak: "Øystein Granheim vert konstituert rådmann i Samnanger kommune etter tilbod frå 
Agenda Kaupang".  
 
Som det framgår av vedlegg til saka, gjeld tilbodet frå Agenda Kaupang innleige av arbeidskraft. Det 
går fram av § 13-1 i kommunelova at kommunestyret sjølv skal tilsetja ein kommunedirektør. I Overå 
og Bernt si kommentarutgåve til kommunelova heiter det: "Selv om stillingen som kommunedirektør 
ikke er gitt status som et eget kommunalt/fylkeskommunalt organ, kan det ikke herske tvil om at 
denne stillingen har en markert særstatus innenfor den kommunale/fylkeskommunale forvaltningen. 
Det vil dermed ikke være adgang til å la et konsulentfirma ved en spesielt utpekt medarbeider fungere 
som kommunedirektør i kommunen/fylkeskommunen" (s. 297, også referert til i eige notat lagt ved 
kommunestyresaka).  
 
Med dette som utgangspunkt, finn underteikna grunn til å stilla spørsmål ved om vedtaket i 
kommunestyret var lovleg.  
 



Dersom kommunestyret likevel har høve til å velgja ei slik løysing, vil etter vårt skjønn reglane i lov og 
forskrift om offentlege anskaffingar gjelda. Sidan det berre er henta inn eitt tilbod i denne saka, finn 
underteikna grunn til å stilla spørsmål ved om vedtaket var lovleg etter desse reglane.  
 
På denne bakgrunn set underteikna kommunestyrerepresentantar med dette fram krav 
om lovlegkontroll av vedtaket i sak 066/2021, gjort i ekstraordinært kommunestyremøte 2. 
september 2021, jf. kommunelova §27-1.» 
 
 
Aktuelle reglar i lovverket: 
 
Kommunelova § 27-1. Lovlighetskontroll: 

 
 
Kommunelova § 27-2. Hva som kan lovlighetskontrolleres: 

 
 
Kommunelova § 27-3. Innholdet i lovlighetskontrollen: 

 
 
 
Forskrift om delegering av myndighet etter kommunelova m.f. (FOR-2019-08-30-1096), utdrag frå 
punkt IX: 

 
 
Kommunelova § 13-1.Kommunedirektør. Myndighet og oppgaver (første ledd):  

 
 



 
Vurderingar og konsekvensar:  
 
Om lovlegkontroll og offentlege anskaffelsar 
Ut frå ordlyden i kommunelova § 27-2 andre ledd bokstav c, ser det ikkje ut til å vera heimel i 
kommunelova for å lovlegkontrollera om eit vedtak er i strid med reglar gitt i eller i medhald av lov 
om offentlige anskaffelser.   
 
Om lovlegkontroll av vedtak om tilsetjing 
Det går fram av kommunelova § 27-2 andre ledd bokstav b at kommunelova ikkje gir heimel for å 
lovlegkontrollera vedtak om tilsetjing. Kor vidt kommunestyret sitt vedtak i sak 066/2021 i denne 
samanhengen er å rekna som eit vedtak om tilsetjing, har administrsjonen ikkje sett på/vurdert. 
Dette vil truleg kunne vurderast av statsforvaltaren som del av ein lovlegkontroll.     
 
Vidare sakshandsaming 
Kommunestyret må handsama det innkomne kravet om lovlegkontroll. Dersom kommunestyret 
opprettheld vedtaket sitt frå 02.09.2021, skal saka sendast til statsforvaltaren for handsaming.  
 
Det går fram av § 27-3 i kommunelova at lovlegkontroll ikkje fører til at iverksetjinga av eit vedtak blir 
utsett. Kommunestyret kan likevel velja å bestemma at eit vedtak ikkje skal iverksetjast før 
lovlegkontroll er gjennomført.  
 
 
 
 


